
Ákvörðun nr. 47/2024  

Þann 4. september 2024 kom nefnd um eftirlit með lögreglu saman til fundar og tók 
eftirfarandi ákvörðun nr. 47/2024. 
 

Málsatvik  
Nefnd um eftirlit með lögreglu barst erindi frá , dags. 28. nóvember 
2023. Í erindinu eru gerðar athugasemdir við framkomu starfsmanns lögreglustjórans á 
höfuðborgarsvæðinu á heimili kvartanda þann 14. nóvember 2023. Fram kemur að 
framgangan hafi á engan hátt verið eðlileg og ekki í samræmi við þær sorglegu aðstæður sem 
uppi voru á vettvangi. 
 
Nefndin óskaði eftir upplýsingum hjá Lögreglustjóranum á höfuðborgarsvæðinu þann 28. 
nóvember 2023. 
 

Forsendur nefndarinnar  
1.  

Nefnd um eftirlit með lögreglu starfar á grundvelli VII. kafla lögreglulaga nr. 90/1996, sbr. 
breytingar á þeim með lögum nr. 62/2016. Helstu verkefni nefndarinnar, sbr. 1. mgr. 35. gr. a 
í nefndum lögum, eru að taka við kærum á hendur starfsmanni lögreglu fyrir ætlað refsivert 
brot við framkvæmd starfa hans annars vegar og taka við kvörtunum vegna starfsaðferða 
lögreglu eða framkomu starfsmanns lögreglu sem fer með lögregluvald hins vegar. Undir hið 
síðarnefnda falla kvartanir vegna háttsemi eða starfsaðferða sem ekki verða taldar refsiverðar 
en gætu meðal annars leitt til þess að lögreglumaður yrði áminntur í starfi eða æskilegar 
breytingar gerðar á starfsháttum og verklagi. Nefndin skal, sbr. 2. mgr. 35. gr. a, greina hvað 
felst í erindum sem henni berast og koma þeim til meðferðar hjá viðkomandi embætti.  
 
Með vísan til framangreinds fellur það almennt ekki undir valdsvið nefndar um eftirlit með 
lögreglu að endurskoða eða fjalla um almennt mat lögreglu á beitingu úrræða á grundvelli 
lögreglulaga eða almennt um framkvæmd rannsóknar sakamála, beitingu rannsóknarúrræða 
eða um ákvarðanir handhafa ákæruvalds um það hvort rétt sé að gefa út ákæru í máli. 
Hlutverk nefndarinnar er hins vegar að taka afstöðu til þess hvort um sé að ræða 
ámælisverðar starfsaðferðir eða framkomu lögreglumanna við framkvæmd slíkra verkefna. Í 
því felst nánar tiltekið (og til dæmis) að taka afstöðu til þess hvort kvartað sé yfir því að 
háttsemi þeirra starfsmanna lögreglu sem að máli komu hafi ekki verið í samræmi við eðlilega 
starfshætti eða lög eða hvort starfsaðferðir hafi að öðru leyti farið út fyrir það sem eðlilegt var 
í því tilviki.  

viðkvæmum aðstæðum. Þar kemur fram að ef upptaka fer fram á heimili fólks vegna meintra 
brota, skuli gæta að sjónarmiðum um friðhelgi einkalífs, en þó þannig að atvik máls og helstu 
atriði er varða sönnun komi fram. Nefndin bendir á að lögreglan er í flestum tilvikum að fást 
við einkalíf fólks þegar hún hefur afskipti af borgurum. Því er það mat nefndarinnar að 
lögreglumenn skuli ávallt hafa kveikt á búkmyndavélum í slíkum aðstæðum nema í þeim 
tilvikum þegar framkvæmd er líkamsleit þar sem viðkomandi þarf að afklæðast. Aðeins 
þannig ná búkmyndavélar tilgangi sínum sem meðal annars er að tryggja sönnun atvika og 
vernda þannig borgana og lögreglumenn. Á það er minnt að strangar reglur gilda um 
geymslu og aðgang að myndefni úr búkmyndavélum. Sama gildir um upptökur í 
lögreglubifreiðum.  
 
Í máli þessu er kvartað undan framkomu lögreglumanna á vettvangi við . 
Nefndin hefur ekkert í höndunum til að sannreyna framkomu lögreglumanna á vettvangi og 
getur því ekki tekið afstöðu til þess hvort framkoma þeirra hafi samræmst góðum 
starfsháttum. Nefndin telur því afar óheppilegt að lögreglumenn hafi haft slökkt á öllum 
myndavélum í umrætt sinn. Nefndin beinir þeim tilmælum til Lögreglustjórans á 
höfuðborgarsvæðinu að fylgja verklagsreglum og nota búkmyndavélar í samskiptum við 
borgarana. 
 
Svo sem fram kemur hér að ofan og með hliðsjón af gögnum sem nefndin hefur undir 
höndum, telur nefndin að ekki séu uppi vísbendingar um mögulega refsiverða eða 
ámælisverða háttsemi starfsmanna lögreglu, sbr. 2. mgr. 35. gr. a. laga nr. 90/1996. Nefndin 
telur því ekki tilefni til að aðhafast frekar vegna erindisins. 
 
 

Niðurstaða 
Ekki er tilefni til að aðhafast frekar vegna erindisins. 
 
Nefndin beinir þeim tilmælum til Lögreglustjórans á höfuðborgarsvæðinu að bæta notkun 
búkmyndavéla í samræmi við verklagsreglur. 
 

Reykjavík, 4. september 2024  
  

Skúli Þór Gunnsteinsson  
formaður   

  
Kristín Edwald      Þorbjörg I. Jónsdóttir  

 

 

 


